
                                             
        РЕПУБЛИКА СЕВЕРНА МАКЕДОНИЈА 
МИНИСТЕРСТВО ЗА КУЛТУРА И ТУРИЗАМ 
                       Бр.___________________ 
                         _____________2026 год. 
                                      С к о п ј е 
 

   
 

Врз основа на член 55 став (1) од Законот за организација и работа на органите на државната управа 
(„Службен весник на Република Македонија“ бр.58/00, 44/02, 82/08, 167/10 и 51/11 и „Службен весник на 
Република Северна Македонија“ бр.96/19, 110/19 154/19 и 121/24) и член 70 став (5) од Законот за културата 
(„Службен весник на Република Македонија“ бр.31/98, 49/03, 82/05, 24/07, 116/10, 47/11, 51/11, 136/12, 23/13, 
187/13, 44/14, 61/15, 154/15, 39/16 и 11/18 и „Службен весник на Република Северна Македонија“ бр.265/24 и 
132/25), министерот за култура и туризам донесе: 
 

Р Е Ш Е Н И Е 
 

         1. За проекти од национален интерес во културата за 2026 година кои се содржани во Нацрт-годишната 
програма за работа на Национална установа Театар за деца и младинци – Скопје за 2026 година  доставена до 
Министерството за култура и туризам под бр. УП1 20-717 од  30.06.2025 година СЕ ИЗБИРААТ следните 
проекти: 
 
- од областа на драмската дејност: 

1.1. „Златокоса и мечките“  - куклена претстава за деца, автор Роберт 
Сути/Лав Толстој, драматург Горјан Милошевски, режија Драган 
Довлев 

300.000 ден. 
Програма 41 - 

ставка 464 

1.2. „Патот на Баба Јага“ (работен наслов) - автор Хана Корнети, режија 
Хана Миленковска 

800.000 ден. Програма 41 - 
ставка 464 

1.3. „Моби Дик“ - драматург Тијана Грумиќ, режија Дамјан Кецојевиќ 800.000 ден. 
Програма 41 - 

ставка 464 

1.4. „Коцкар“ - според автор Фјодор М.Достоевски, режија Билјана 
Радиноска 

400.000 ден. Програма 41 - 
ставка 464 

1.5. „Садако сака да живее“ - автор Карл Брукнер, адаптација и режија 
Тамара Кучиновиќ, куклена претстава (проектот беше одобрен со 
1.000.000 денари во 2025 година, се започна со подготовки во 2025 
година со преведен аванс од 300.000 денари, се префрли  со  
реализација во 2026 година со остатокот од средствата од 700.000 
денари) 

700.000 ден. 
 

Програма 41 - 
ставка 464 

 

1.6. 5-от Интернационален фестивал на детски театри „Игор Маџиров“ 
2026  

600.000 ден.  Програма 70 - 
сметка 631 

     
- од областа на меѓународната соработка: 
1.1. Гостување со претставата „Садако сака да живее“ на 28.Меѓународен куклен фестивал „Златна искра“ во 
Крагуевац, Србија                                                                                                    200.000 ден. 
1.2. Гостување со претставата „Роња, ќерката на ограбувачот“ на Меѓународен фестивал во Темишвар, 
Романија                                                                                                                                      250.000 ден. 
 
 
- од областа на инвестициско одржување, осигурување, адаптација и набавка на опрема: 
1.1. Набавка на звучна опрема                                                                                                                    150.000 ден. 
 
        2. Проектот/ите содржан/и во Нацрт-годишната програма за работа на Националната установа Театар за 
деца и младинци – Скопје за 2026 година доставена  до Министерството за култура и туризам под бр. УП1 20-
717 од  30.06.2025 година од областа на: 



   
 

   
 

 
- драмската дејност: 
2.1. „Макс и Мориц“  - автор Вилхем Буш, режија Драгана Таневска 
 
- меѓународната соработка: 
2.1. Гостување со претставата „Роња, ќерката на ограбувачот“ во Подгорица, Црна Гора 
 
- инвестициско одржување, осигурување, адаптација и набавка на опрема: 
2.1. Набавка на светлосна опрема 
2.2. Реконструкција на театарска сцена 

   СЕ ОДБИВААТ. 
        3. Министерството за култура и туризам и директорот на националната установа ќе склучат договор за 
финансирање на Годишната програма за работа на националната установа за 2026 година во кој ќе бидат 
содржани проектите од точката 1 на ова решение. 
         4. Ова решение влегува во сила од денот на неговото донесување. 
 

О Б Р А З Л О Ж Е Н И Е 
 

             Согласно член 70 од Законот за културата („Службен весник на Република Македонија“ бр.31/98, 49/03, 
82/05, 24/07, 116/10, 47/11, 51/11, 136/12,  23/13, 187/13, 44/14, 61/15, 154/15, 39/16, 11/18 и „Службен весник 
на Република Северна Македонија“ бр.265/24 и 132/25), директорот на националната установа во јуни во 
тековната година за наредната година до Министерството за култура и туризам доставува нацрт годишна 
програма за работа на установата. Во нацрт-годишната програма се изразени средствата потребни 
за:програмски активности, оперативни трошоци на установата, плати и други надоместоци за вработените и за 
надворешните соработници кои ќе се ангажираат за остварување на програмата, материјалните трошоци и 
трошоците за инвестициско одржување, осигурување, адаптација и набавка на опрема за установата. Во нацрт-
годишната програма се изразуваат средствата кои се планирани да се остварат по други основи како сопствени 
приходи, приходи од услуги и донации.Нацрт-годишната програма содржи проекти со спецификација на 
трошоците по намени и активности.   
 

Министерството за култура и туризам  на ден 05.06.2025 година на својата веб-локација 
(www.kultura.gov.mk) објави Соопштение за Националните установи од областа на културата за доставување  
Нацрт годишна програма за 2026 година.  

 
 Национална установа Театар за деца и младинци – Скопје, со допис бр. УП1 20-717 од  30.06.2025 година 
до Министерството за култура и туризам  достави Нацрт годишна програма за работа на установата за 2026 
година. 
 

Согласно член 70 став (5) од Законот за културата, за проектите во Нацрт- годишната програма одлучува 
министерот за култура и туризам на предлог на комисиите, односно надворешни соработници од член 11 став 
(5) од Законот, во рок од 45 дена од денот на донесувањето на Буџетот на Република Северна Македонија. 

 
Комисијата за драмска дејност за 2026 година до министерот за култура и туризам достави Извештај бр. 

20 – 1006/1 од 30.01.2026 година со кој за Нацрт-Годишната програма за работа на Националната установа 
Театар за деца и младинци – Скопје  предложи проектите од точката 1 од диспозитивот на ова решение да се 
изберат за проекти од национален интерес за културата за 2026 година. 
 

Комисијата за драмска дејност за 2026 година до министерот за култура и туризам достави Извештај бр. 
20 – 1006/1 од 30.01.2026 година  со кој за Нацрт-Годишната програма за работа на Националната установа 
Театар за деца и младинци – Скопје  предложи  проектот од точката 2 на ова решение, да се одбие од следниве 
причини:   
        - „Макс и Мориц“  - автор Вилхем Буш, режија Драгана Таневска се одбива согласно објавените 
приоритети и критериуми. 

http://www.kultura.gov.mk/


   
 

   
 

       
Комисијата за меѓународна соработка до министерот за култура и туризам достави Извештај бр. 33-602/5 

од 30.01.2026 година со кој за Нацрт-Годишната програма за работа на Националната установа Театар за деца и 
младинци – Скопје  предложи проектите од точката 1 од диспозитивот на ова решение да се изберат за проекти 
од национален интерес за културата за 2026 година. 
 

Комисијата за меѓународна соработка до министерот за култура и туризам достави Извештај бр. 33-602/5 
од 30.01.2026 година  со кој за Нацрт-Годишната програма за работа на Националната установа Театар за деца и 
младинци – Скопје  предложи  проектот од точката 2 на ова решение, да се одбие бидејќи во Годишната програма 
на Установата веќе е даден приоритет на гостување со истата претстава во Темишвар. 
 

Комисијата за инвестиционо и техничко одржување на објектите и опремата до министерот за култура и 
туризам достави Извештај бр. 50-1011/1 од 30.01.2026 година со кој за Нацрт-годишната програма за работа на 
Националната установа Театар за деца и младинци – Скопје предложи проектите од точката 1 од диспозитивот 
на ова решение да се изберат за проекти од национален интерес за културата за 2026 година. 
 

Комисијата за инвестиционо и техничко одржување на објектите и опремата до министерот за култура и 
туризам достави Извештај бр. 50-1011/1 од 31.01.2026 година со кој од Нацрт-годишната програма за работа на 
Националната установа Театар за деца и младинци – Скопје предложи проектите од точката 2 на ова решение да 
се одбијат од следниве причини: се одбива бидејќи не се комплетно доставени и не се во согласност со 
приоритетите на Министерството за култура и туризам, не може да се утврди националниот интерес, како и 
ограничените буџетски средства за оваа намена. 

 
Согласно  со член  70 став (7) од Законот за културата, Годишната програма за работа на националната 

установа ја донесува директорот на установата по претходна согласност на управниот одбор,  во рок од 15 дена 
од денот на донесувањето на ова решение. 

 
Согласно со член 70-а од Законот за културата, Министерството за култура и туризам и директорот на 

националната установа склучуваат договор за финансирање на годишната програма за работа на националната 
установа.  

 
Имајќи го предвид напред наведеното, министерот за култура и туризам одлучи како во диспозитивот 

на ова решение. 
 
Правна поука: Против ова решение во рок од 30 дена од денот на неговото доставување може да се поведе 
управен спор пред надлежниот суд. 
 

    М И Н И С Т Е Р, 
 

      Зоран Љутков 
 
Доставено до: 
-Националната установа 
-архивата на Министерството за култура 
 
 
Подготви: Бесим Ибраими, советник 
Одобри: Снежана Иванова-Китанова, помошник раководител на Сектор 
Согласен: м-р Маја Седрак, раководител на Сектор 
 
Подготви: Љубица Стефановска, советник 
Одобрил: Гордана И. Велковска, раководител на Сектор 



   
 

   
 

Согласен: м-р Ирина Шокаровска, државен советник 
 
Подготвил: Цветанка Јакимовска, советник 
Согласен: Владимир Попоски, раководител 



   
 

   
 

 


